
 

 

 

 

 

 

 

 

 

 

Taiala mo lesitala i luga o le initaneti mo le se‘i o le 

Samoan Quota Resident Visa 

 
Ua mafai e tagata sitiseni Samoa ona lesitala mo le se‘i o le Samoan Quota Resident Visa. E 

filifilia tagata ua faamanuiaina mai le se‘i. O i latou uma na maua avanoa e talosaga ai mo visa 

nofomau (resident visa) e valu masina e tuuina atu e faia ai se talosaga. Faaaoga laasaga ua 

faatulaga atu e faatumu ai le pepa i luga o le initaneti. 

 
Afai e iai se fesili, faamolemole faafesootai la matou ofisa tutotonu i le: 

 
• +685 217 15 or +685 217 16 pe afai e te valaau mai Samoa pe faafesootai 

le Apia@mbie.govt.nz 
• +64 9 914 400 pe afai e te valaau mai isi atumotu i fafo atu o Niu Sila 
• 0508 558 855 pe afai o e i Niu Sila. 

 

 
A o lei amatalia 

 
E tatau ona atoa le 18 i le 45 tausaga o lou matua e mafai ai ona e lesitala o oe o le tagata fai 

talosaga autu (principal registrant). 

 
E mafai ona e faia le lesitala, pe fai i se isi o lou aiga po o sau uo na te faia lau lesitala. 

 
E tatau ona aofia tagata uma o lou aiga (toalua/fanau) i lau lesitala. E tatau ona e faaaofia lou 

toalua po o lou alo e tusa lava pe afai o latou umia se visa pe na talosaga mo se visa Niu Sila i 

luga o lo latou faiā ia te oe. 

 

Totogifuapau 
 

E leai se totogifuapau mo le se‘i mo le faia o se lesitala mo le Samoan Quota. 

mailto:Apia@mbie.govt.nz


 
 
 
 
 
 
 
 
 

Laasaga 1. Kiliki le aū o faaū i lalo ona filifili lea o le atunuu o lo o e 

sitiseni ai. Kiliki le next. 

 

 
 

Laasaga 2. Filifili le ituaiga visa o e manao e te lesitala ai ma le tagata o 

faatumua faamatalaga i le pepa faatumu 
 

Na o tagata sitiseni Samoa e mafai ona lesitala mo le Samoan Quota. 

Laasaga 3. Faailoa mai po o ai tonu le tagata o faatumua le pepa talosaga 

lenei 

 
Afai o fia faatalosaga se visa mo oe ma lou aiga, o lona uiga o oe o le tagata fai talosaga autu 

(principal registrant). 

 
Ae afai e ese le tagata o faatumua le pepa faatumu mo oe, e pei o se Faufautua Tau 

Femalagaiga Faamauina (Licensed Immigration Adviser), loia, po o se tasi o lou aiga, e moomia 

i le tagata lea na tuuina mai faamatalaga e patino ia te ia. 
 
 

 

 
E mafai e isi tagata, e pei o le loia po o tagata o lou aiga, ona faatumu lau pepa faatumu. 

Matou te ta‘ua lea o se fautuaga faaloia po o se fesoasoani e aunoa ma se laisene po o le 

‘tuusaunoa mai le faamauina’ (being exempt from licensing). A o lei amatalia e le sui lea ona 

faatumu faamatalaga mo oe, e tatau ona faailoga le vaega o ta‘ua ai le tuusaunoa mai le 

faamauina ma tusia faamatalaga e patino ia te ia. 

Laasaga 4. Faamatalaga patino i le tagata fai talosaga autu (principal 

registrant) 

 
Tusi le igoa o le tagata fai talosaga autu ma lona faaiu, e pei lava ona tusia i lona tusifolau po o 

le pepa fanau. Oomi aū o faaū i lalo, e tusi ai le aso fanau (date of birth). 

E tatau i le tagata fai talosaga autu ona atoa le 18 i le 45 tausaga o lona matua mai i le aso na 

tapunia ai lesitala. 

 

Laasaga 5. Filifili le itupa (gender) e sili ona faamatala ai le tagata fai 

talosaga autu (principal registrant). 

Laasaga 6. Filifili le tulaga e sili ona faamatala ai pe ua e faaipoipo 

(marital status). 

 

 
Laasaga 7. Filifili le atunuu o e sitiseni ai (country of citizenship), o le 

atunuu na e fanau ai (country of birth), ma le atunuu o e nofo ai i le taimi 

nei (country of residence). Atonu o le atunuu lava e tasi ae e mafai lava 

ona eseese. 
 
 

 
E na o tagata sitiseni Samoa e mafai ona talosaga e lesitala i le Samoan Quota. 

Laasaga 8. Kiliki le Faila filifilia (‘Choose File’) e tuuina mai ai se kopi o 

lou pepa fanau mai faila ma faamaumauga o faamauina ai. O le a 

faamauina au faila ia matou faamaumauga – ma e iloa ai le igoa o lau 

faila. 
 

E moomia na faamauina soo se faamaumauga i le PDF, JPEG, JPG, GIF po o le PNG ma e tatau 

ona itiiti ifo ma le 2MB le telē o faila taitasi. 

 
Afai na sese le tuuina mai o se faila, e mafai ona e kiliki e aveese le faila lea (‘Remove this file’). 

Laasaga 9. Faamolemole faailoa mai au faamatalaga tau fesootaiga 

(contact details) e mafai ai ona matou faafesootai atu oe. 

Laasaga 10. Kiliki le aū o faaū i lalo e filifili ai le numera faavaomalo mo 

le atunuu o e valaau mai ai (international calling code). Ona tusi mai lea 

o lau numera telefoni feaveai i le avanoa i autafa ane. E mafai foi na e 

tuuina mai se telefoni fale, ae e le moomia. 
 

 

 
Laasaga 11. Tusi le tuatusi o lau imeli. 

Laasaga 12. Afai e te manao matou te faafesootai se isi tagata e uiga i lau 

lesitala nai lo o le faafesootai sa‘o atu o oe, e mafai ona e tusia mai 

faamatalaga nei. 
 
 

 
 
 
 
 
 
 
 
 
 
 

10 | Taiala mo le lesitalaina i le Samoan Quota 



 

 

 

 

 

 

 

 
 

Laasaga 13. O le vaega lea o faamatalaga e patino i tagata o le aiga. E 

taua le vaega lea pe afai o e faamoemoe tou te o mai faatasi ma nisi o 

lou aiga. Afai e faamanuiaina oe i le se‘i, e na o tagata o ta‘ua suafa i le 

talosaga e mafai ona talosaga mo se visa. E lelei le faailoa uma o tagata o 

lou aiga (toalua/fanau e faalagolago ia te oe le tausiga o i latou). Afai e 

te le faailoa mai i latou nei, o se tulaga lea e ono afaina ai lou maua o se 

visa. 
 

Kiliki le link lea e te malamalama ai i le matou faamatalaina o tagata o nonofo faaulugalii 

(partnerships): 

https://www.immigration.govt.nz/new-zealand-visas/apply-for-a-visa/tools-and- 

information/support-family/partnership 
 

O loo faamatalaina i le itulau lenei le uiga o fanau e faalagolago ia te oe le tausiga (dependent 

children): 

https://www.immigration.govt.nz/new-zealand-visas/apply-for-a-visa/tools-and- 

information/support-family/dependent-children 
 

Afai o e lesitala o se tasi e lei faia sou toalua pe leai sau fanau e faalagolago ia te oe le tausiga o 

i latou, e moomia ona e faamaonia mai i le faailoga o le “No.” 
 
 

 

 
Afai o aofia isi tagata i lau lesitala, e mafai ona e tusia faamatalaga e patino ia i latou i le itulau 

lenei. Faailoga lau faiā ia i latou nei pe afai o oe o lona toalua, o sou atalii po o se afafine. Tusi o 

latou igoa i le tusiga sa‘o e pei ona tusia i o latou tusifolau, po o pepa fanau pe afai e leai se 

tusifolau. 

Laasaga 14. Tuuina mai o latou pepa fanau pe a e kiliki Faila filifilia 

(‘Choose files’) 
 

E pei lava o le faiga na tuuina mai ai lau pepa fanau, e moomia foi ona faamauina a latou pepa 

fanau i le PDF, JPEG, JPG, GIF po o le PNG ma ia itiiti ifo ma le 2 MB le telē o faila taitasi. 

 
E mafai ona faaopoopo nisi o lou aiga (‘Add family member’) ma tusi uma faamatalaga e patino 

ia i latou. E 15 le toatele o tagata o lou aiga e mafai ona tusia faamatalaga i le vaega lea. 

Afai e sili atu ma le 15 tagata e faalagolago ia te oe le tausiga, e tatau ona e tuuina mai 

faamaumauga e lagolago ma e aofia ai faamatalaga e patino ia i latou (‘Upload support 

documents’) i le vaega lea 

Laasaga 15. Faitau i le faamatalaga puipui (privacy statement) – pe fai i 

se isi e faitau atu ia te oe. 
 

E taua faamatalaga e patino ia te oe. O faamatalaga puipui e faamatala atu ai ia te oe le 

malupuipuia e le malo o Niu Sila o faamatalaga e patino ia te oe, ma e mafai ona e faia 

faasa‘oga i faamatalaga ua tuuina mai pe a moomia. 

Laasaga 16. Ma le vaega mulimuli, faitau lelei le tautinoga (declaration) 

faaletulafono ua e tauto ai i le Malo o Niu Sila. O lou tuuina mai o lau 

lesitala, ua e tautino ai i le moni ma le sa‘o o faamatalaga ua e tuuina 

mai. 

Laasaga 17. A mae‘a ona faatumu faamatalaga o vaega uma e tatau ona 

fai, faamolemole faailoga le pusa e tuuina mai ai (submit) lau talosaga. 
 
 
 

 
 

A mavae le aso e tapunia ai, ona matou iloilo lea o talosaga uma. O le a 
imeli pe text atu se faamaoniga i faamatalaga tau fesootaiga ua e tuuina 
mai e logo atu ai oe i lau talosaga ua uma ona faaaofia i totonu o le se‘i. 

